CIC/1917, can. 1520

"§ 1. Ad hoc munus rite obeundum quilibet Ordinarius in sua civitate
episcopali Consilium instituat, quod constet praeside, qui est ipsemet
Ordinarius, et duobus vel pluribus viris idoneis, iuris etiam civilis,
quantum fieri potest, peritis, ab ipso Ordinario, audito Capitulo, eligendis,
nisi iure vel consuetudine peculiari iam alio aequivalenti modo legitime
fuerit provisum.

§ 2. Citra apostolicum indultum, ii a munere administratoris excluduntur,
qui cum Ordinario loci primo vel secundo consanguinitatis vel affinitatis
gradu coniuncti sint.

§ 3. Loci Ordinarius in administrativis actibus maioris momenti Consilium
administrationis audire ne praetermittat; huius tamen sodales votum
habent tantum consultivum, nisi iure communi in casibus specialiter
expressis vel ex tabulis fundationis eorum consensus exigatur.

§ 4. Sodales huius Consilii iusiurandum de munere bene ac fideliter
adimplendo coram Ordinario emittant.”

